En Purumeru a Sulat ni Pablo ten
TAGA-CORINTO HIDI

Paliwanag Tungkul ten Libru

En layunin nen Purumeru a Sulat ni Pablo ten
Taga-Corinto hidi ay talakayan en problema nen
biyag sakay pdnnampalataya a Cristiano a lum-
mitaw ten simbaan a impataknag ni Pablo haud.
Ti panahunid a iyud, ay essa a tanyag a banuwan
ti Grecia en Corinto, sakay sentru a siyudad ni
Acaya, a essa prubinsiya a Romano. Iyad a
banuwan ay tanyag a maunlad ten pdgnigosyu
sakay kabihasnan. Tanyag bi iyad a banuwan ti
pangngalunya sakay ti kakpal ni sari-sari ni rili-
hiyon a ked haud.

En mahalaga hidi a paksa a tinalakay nen apos-
tol ay en pagkampi-kampiyan ten simbaan sakay en
kassdddap nen pangngalunya ten sangan a miyem-
bru. Tinalakay bi haddi en problema a tungkul
ten pakkabinga sakay en ugnayan nen lallaki hidi
ten babbi hidi, en pagkain hidi a nealay ten diyos-
diyosan, kaayusan ten simbaan, en kaluub hidi
nen Banal a Ispiritu, sakay en kakkabiyag a ruway.
Malinaw a impeta ni Pablo ti sulatid a iyad ni dnya
entoldunen Maganda a Bareta tungkul ti hidiiyad
a paksa.

Tinalakay ten kapitulu sapulu ay ti tallu, en
pinakatanyag a bahagi ni libruwid a iyad, en
pagmahal bilang pinakamahalaga a kaluub nen
Diyos ten anak na hidi.

Lasan nen Libru

11y4ad a sulat ay gubwat kanni Pablo a dinulaw
ayun ten kaluuban nen Diyos tdnni magin apostol
ni Cristo Jesus, sakay gubwat kanni Sostenes a
kapatkaka tam.

2 Para iyad ten simbaan nen Diyos a ked ti
Corinto, sikam a pinili hidi nen Diyos a magin
kao na ten pamamag-itan nen pakpagkaessa kanni
Cristo Jesus. Kumona bi ten atanan a tolay a ked
ten atanan a lugar a dumulaw ten ngaran nen

Panginoon a ti Jesu-Cristo, a Panginoon tam a
atanan.
3 Magkahud kam nakuwan ti pagpapala sakay

kapayapaan a gubwat ten Diyos a Ama tam sakay
gubwat ten Panginoon tam a ti Jesu-Cristo.

Pagpapala hidi a Gubwat kanni Cristo

4 Pirmiyak a magpasalamat ten Diyos gapu
ten pagpapala hidi a inyatad na dikomoy ten
pamamag-itan ni Cristo Jesus. 5 Gapu ten
pakpagkaessa moy kanni Cristo, ay nagin masagana
kam ten atanan a bagay, magin ti paggupos
sakay kaalaman. 6 En katutuhanan a tungkul

kéanni Cristo ay malinaw a ketan dikomoy, 7 kaya
awan kam nagkulang ten anyaman a pagpapala a
ispirituwal, mentras a maguray kam ten kassoli
nen Panginoon tam a ti Jesu-Cristo. 8 Gamitdn na
kam a matatag hanggan ten katapusan tanni awan
kam ti kapintasan ten aldew nen Panginoon tam
a ti Jesu-Cristo. 9 Matapat en Diyos a nangdulaw
dikomoy tanni makpagkaessa ten Anak na a ti Jesu-
Cristo a Panginoon tam.

En Pagkampi-kampiyan ten Simbaan

10 Kdakkapatkaka ku hidi, ipdkpdgguron ku
dikomoy, ten ngaran nen Panginoon tam a ti
Jesu-Cristo, a magkaessa kam sakay dyan kam
mamagkampi-kampiyan, magin ti isip sakay
layunin. 11 Gapu imbareta dikoku nen kaguman
hidi ni Cloe a mamdgdadema kam kan. 12 Iddi
gustu kuwid a kagiyan: tehud a magkagi a,
“Kanni Pablowdak;” tehud bi a magkagi a, “Kanni
Apolosak.” Tehud pa a agum magkagi a, “Kanni
Pedrowak,” sakay tehud bi a iba bi a magkagi a,

“Kanni Cristowdk.” 13 Bakin? Nahati beman ti
Cristo? Ti Pablo beman en nepaku ten kudus para

dikomoy? Bininyagan kam beman ten ngaran na?

14 Salamat ten Diyos ta awandk ti bininyagan
dikomoy maliban la kande Crispo sakay ti Gayo.
15 Kaya awan moy makagi a nabinyagan kam
ten ngaran ku. 16 Maala-ala ku bali, bininya-
gan ku bi en pamilya ni Estefanas. Maliban
dikodi ay awanak dan ti matandaan a bininyagan
ku. 17 Gapu inutusandk ni Cristo, bakan a para
magbinyag nan para mangaral ten Maganda a
Bareta. Impangaral ku ngani iyad, peru bakan a

ten pamamag-itan nen paggupos sakay karunun-
gan ni tolay, tdnni awan mawanan ti halaga en
kakkatay ni Cristo ten kudus.

Ti Cristo en Kapangyariyan sakay Karunungan
nen Diyos
18 En mensahi a tungkul ten kdkkatay ni Cristo
ten kudus ay kamangmangan para ten tolay hidi
a tawtaw, peru iyad ay kapangyariyan nen Diyos
para dikotam a ligtas hidi. 19 Gapu nesulat a,
“Sidadn ku en karunungan nen magkarunung hidi,
sakay pawanan ku ti halaga en katalinuwan nen

mégkatalinu hidi.” 20 Anya nadid halagaid nen
magkarunung hidi, en maistu hidi nen Kautusan,
en magkalalaki a dibatista ti panahunid a iyad?
Ipeta nen Diyos a en karunungan ti munduwiday
ay kahangalan la.

21 Gapu ten karunungan nen Diyos, ay awan
na impakultad a matukuyan siya nen tolay
ten pamamag-itan nen karunungan di. Nan
ginustu na a iligtas en magpasakup hidi dikona
ten pamamag-itan nen Maganda a Bareta a
ipdppangaral mi, a ten pangileng nen agum ay
kahangalan. 22 En Judio hidi ay magaryok ti
himala bilang katunayan. Sakay karunungan
bi en aryokdn nen Griego hidi. 23 Peru en
ipdppangaral mi ay ti Cristo a nepaku ten kudus, a
para ten Judio ay essa a kesdngdulan sakay para ten
Hentil hidi ay kahangalan. 24 Peru ten dinulaw
hidi nen Diyos, magin Judio man oni Griego, ti
Cristo en kapangyariyan sakay karunungan nen
Diyos. 25 Gapu en akala di a kahangalan nen Diyos
ay karunungan a mas higit ten karunungan nen

tolay, sakay en akala di a kahinaan nen Diyos ay
begsak a mas higit ten begsak nen tolay.

26 Kdkkapatkaka hidi, alalahandn moy en kala-
gayan moy dikona dulawdn kam nen Diyos.
Sasangan la dikomoy en makagi a marunung,
makapangyariyan sakay kabilang ten tanyag hidi
ayun ten pangileng nen tolay. 27 Peru pinili nen
Diyos en nebilang hidi a hangal ti munduwiday
tanni ipatagama en magkarunung, sakay pinili na
en nebilang hidi a magkahina tanni ipatagama en
mdégkabegsak. 28 Pinili na en mdagkababa hidi a
tolay, en awan hidi ti halaga, sakay en magkahina
hidi ti munduwiday tanni pawanan ti halaga en
madgkataas hidi a tolay ti munduwiday. 29 Kaya
awan ti deyaman a maari a magmadikal ten
atubengdn nen Diyos. 30 Naggubwat dikona en
biyag moy gapu ten pakpagkaessa moy kdnni Cristo
Jesus, a siya en ginamet a karunungan tam.
Ten pamamag-itan na bi ay imbilang kitam a
matuwid, pinagin-banal sakay inligtas nen Diyos.
31 Kaya ngani, kona ten nesulat a, “En ginamet
nen Panginoon en dapat a ipdgmadikal nen masor
a magmadikal.”

2

En Ipappangaral ni Pablo
1 Kékkapatkaka hidi, dikona ummangaydak hadn,
ay impahayag ku dikomoy en lihim nen Diyos
bakan a ten pamamag-itan nen kalalakiyan ti
pdaggupos oni mataas a karunungan. 2 Gapu dikona
kedak hadn, ay ginustu ku a awan ti agum a
tenggiyan maliban kanni Jesu-Cristo a nepaku ten



1 CORINTO 2:3 Vi 1 CORINTO 2:11

kudus. 3 Dikona keddk hadn, ay nanghinaak sakay
magpdagpdaggdk ti dnteng. 4 Ten paggupos ku sakay
pangngaral ay awan ku pinurbaan a akitan takam
ten pamamag-itan nen magkaganda a paggupos
sakay ten karunungan nen tolay, nan nangaralak
ten pamamag-itan nen kapangyariyan nen Ispir-
itu. 5 Tdnni en pannampalataya moy ay metutuk ten
kapangyariyan nen Diyos bakan a ten karunun-
gan nen tolay.

En Karunungan nen Diyos

6 Peru ten mdgkatatag dan hidi ti ispirituwal a
biyag, ay mangaral kami ti upos nen karunungan,
bakan a karunungan ni munduwiday, oni nen
tagapamahala hidi ti munduwiday a en kapang-
yariyan di ay lumipas. 7 Peru en impangaral
mi ay en lihim a karunungan nen Diyos a awan
nehayag ten purumeru, a intalaga na dan para
ten kapuriyan tam bagu pa lalangan i munduwi-
day. 8 Awan ti essa man ten tagapamahala hidi
ti munduwiday en nakaintendi ti karununganid
a iyud, gapu ni naintendiyan di iyud, ay awan di
nakuwan impaku ten kudus en Panginoon nen
kaluwalhatian. 9 Peru kona ten nesulat,
“Awan palla ti naketa, oni nakasanig,
awan palla bi inabut nen isip ni tolay,
en inhanda hidi nen Diyos para ten magmahal

hidi dikona.” . _
10Peru impakapospos dan iydd nen Diyos dikotam

ten pamamag-itan nen Ispiritu. Suriyan nen Ispir-
itu en atanan a bagay, magin ten kadisaladan a
layunin nen Diyos. 11 Gapu awan ti makatukoy
ten aisipdn nen essa a tolay maliban ten sadili na

a ispiritu. Kona labi hud, awan ti makatukoy
ten aisipdn nen Diyos maliban ten Ispiritu nen
Diyos. 12 En tinanggap tam ay bakan a ispiritu ni
munduwiday nan en Ispiritu a gubwat ten Diyos,

tdnni maintendiyan tam en kaluub na hidi diko-
tam.
13 Kaya ngani, mangaral kami bakdn a ten

pamamag-itan nen karunungan nen tolay, nan
ten pamamag-itan nen Ispiritu. En ipappaliwanag
mi ay katutuhanan a ispirituwal para ten
pappagyanan hidi nen Ispiritu. 14 Gapu en tolay
a awan pdappagyanan nen Ispiritu ay umad a
tumanggap ti kaluub hidi a gubwat ten Ispiritu
nen Diyos. Para dikodi, ay kahangalan hidi
iyud sakay awan di maintendiyan, gapu en
bagay hidi a ispirituwal ay maintendiyan la ti
ispirituwal a paraan. 15 Siyasatdn nen bawat
tolay a pappagyanan nen Ispiritu en atanan a
bagay, peru awan ti deyaman a makapangsiyasat
dikona. 16 Kona ten kinagi nen kasulatan,

“Deya en makapdngpaliwanag ten kaisipan nen

Panginoon?
Deya en makapangpayu dikona?”
Peru ked dikotam en kaisipan ni Cristo.

3
En Tagapagserbi hidi nen Diyos
1 Kékkapatkaka hidi, awan takam makauron a
kona ten tolay hidi a tehud a Ispiritu. Kailangan
a kaurunan takam a kona ten tolay a mabiyag
palla ayun ten kagustuwan nen baggi, sakay anak
palla ten pannampalataya kdnni Cristo. 2 Gatas en
inyatad ku dikomoy tenhud, bakan a maktug a

makan, gapu awan moy palla iyud kaya. Peru
hanggan nadid ay awan moy palla kaya, 3 gapu
manaig palla dikomoy en kagustuwan nen baggi.
I inggitan moyen sakay pamdagdadema ay pake-
tan a makamundu kam palla sakay mabiyag a
ayun ten kagustuwan nen bdggi. 4 Ni kagiyan
nen essa a, “Kanni Pablowak,” sakay en agum
ay, “Kanni Apolosak,” awan beman mangpatunay
iyan a mabiyag kam palla ayun ten kagustuwan
nen baggi?

5> Deya beman ti Apolos sakay deya ti Pablo?
Tagapagserbi kami la nen Diyos a ginamit na
tanni akitan kam a sumampalataya kanni Cristo.
Ginamet mi la a parehu en tungkulin a inyatad
nen Panginoon. 6 Sikan en nagmula, ti Apolos
en nagdilig, peru en Diyos en nagpatubu sakay
nagpalagu. 7 Bakdan a en nagmula oni en nagdilig
en mahalaga nan en Diyos, gapu siya en mag-
patubu sakay magpalagu. 8 En magmula sakay ten
magdilig ay parehu la a tarabahador, sakay balang
essa ay tumanggap ti piremyu ayun ten ginamet
na. 9 Sikami ay parehu a tarabahador nen Diyos,
sakay sikam en mammulaan na.

Sikam bi ay bilay nen Diyos. 10 Ayun ten kabai-
tan nen Diyos dikoku, ay sikan en nangdatton ten
pundasyon, kona ten essa a malalaki a magbilay.
Iba bi en mangtulos a mangtapos ten bilay. Peru
dapat a magin maingat en balang essa, 11 gapu
awan dantiibaapundasyon amaariaidatton mal-
iban ten nedatton dan, awan ti agum nan ti Jesu-
Cristo. 12Tehud a nagpatakndg ti bilay a naggamit
ti gintu, silber, oni mahalaga a batu; tehud bi a

naggamit ti kayu, lamon oni yaut. 13 Matukuyan
en kalasi nen gamet nen balang essa ten Aldew
nen Paghatul. Gapu mepeta ti Aldiwid a iyud
ten pamamag-itan nen apoy ni anya a kalasi en
ginamet nen balang essa. 14 Ni en impataknag
ten dibabew nen pundasyon ay awan matutud,
ay tumanggap ti piremyu en nangpataknag haud.
15 Peru ni matutud, ay mawanan siya ti piremyu.
Maligtas ngani siya, kaya la ay kuman a nag-
daman siya ti apoy.

16 Awan moy beman tukoy a templo kam nen
Diyos sakay magyan dikomoy en Ispiritu na?
17 Parusaan nen Diyos en deyaman a mangsida
ten templo na. Gapu banal en templo nen Diyos,
sakay sikam i templowid a iyan.

18 Dyan dayadan nen deyaman en sadili na.
Ni tehud a magakala a matalinu siya ayun ti
munduwiday, ay amindn na a mangmang siya
tdnni magin tunay siya a marunung. 19 Gapu en
karunungan ti munduwiday ay kamangmangan
ten pangileng nen Diyos. Kona ten nakasulat,
“Dikappan na en magkarunung hidi ten sadili di
a kalokuwan.” 20 Sakay nakagi pa a, “Tukoy
nen Panginoon a en isip nen mdagkarunung hidi ay
awan ti kuwenta.” 21 Kaya dyan ipagmadikdal nen
deyaman en nagamet nen tolay. Atananid a iyad
ay para dikomoy, 22 ti Pablo, ti Apolos, sakay ti
Pedro, i munduwiday, en biyag, en kamatayan, en
kasalukuyan, sakay en tamuwan; atananid a iyad
ay para dikomoy. 23 Sakay sikam ay para kanni
Cristo, sakay ti Cristo bi ay para ten Diyos.

4

En Apostol hidi ni Cristo

1 Nadid, dapat moy kami a tenggiyan a bilang
tagapagserbi ni Cristo sakay katiwala nen lihim
hidinen Diyos. 2En katiwala ay kailangan a magin
tapat ten amu na. 3 Awan ti &nyaman dikoku ni hat-
ulandk moy, oni haddya man a pdaghatulan ti tolay;
maski sikan ay awan ku hatulan i sadili kuwidi.
4 Maski awan ti mangrendi ti konsensiya kuwidi,
peru bakan a gustu naid a kagiyan a awandk ti
kasalanan. En Panginoon en manghatul dikoku.
5Kaya dyan kam maghatul a awan palla ten tama
apanahun; maguray kam ten kdddemat nen Pangi-
noon. Siya en manglantad ti hidiiyud a bagay a na-
did ay netagu ten kadiklamman sakay manghayag
ten lihim hidi a kagustuwan nen balang essa. Ti
panahunid a iyud, balang essa ay atdenan nen
Diyos ti nerarapat a parangal.

6 Kakkapatkaka hidi, sikami ay ti Apolos en gina-
mit ku a halimbawa para ten pakinabang moy,
tdnni matukuyan moy en kahulugan nen kak-
agiyan a, “Sumunud kam ten patakaran.” Dyan
moy ipagmadikal en essa a tolay ni sestiyan moy
labi en agum. 7 Konya kam a nakalamang ten
agum? Awan beman atanan a ked dikomoy ay
inyatad la nen Diyos? Ni konahud, ay bakin
ihdhhambug moy iyud a kuman a bakan a kaluub
dikomoy?

8 Kontentu kamon bali! Maégkayaman kamon!
Maghari kamon bali maski ni awan kami
tummulung dikomoy! Nakuwan ay nagin hari
kamon tanni maghari kami bi a kaguman moy.

9Ten palagay ku, sikami a apostol hidi en ginamet
nen Diyos a kababaan ten atanan a tolay. En
kaparehu mi ay en tolay hidi a nahatulan ti
kamatayan; aelingdn ti munduwiday, aelingdn nen
anghel hidi sakay nen tolay hidi. 10 Mangmang
kami alang-alang kanni Cristo; sikam ay
magkarunung gapu Kkanni Cristo! Magkahina
kami; sikam ay magkabegsak. Immemenos
kami; sikam ay pdpparangalan! 11 Hanggan ti
odasid a iddi, magalap kami, mauwaw, sakay
halus awan ti mesulot; pappahirapan kami sakay
awan ti matulusan. 12 Magpakahirap kami a
magtatarabahuwan para ten kabiyagan mi. Idasal
mi a pagpaladn en manglait hidi dikomi; ni usigan
di kami, ay tiisdn mi iyud. 13 Tabbigdn mi la ti
magkaganda a upos en manginsultu hidi dikomi.
Hanggan nadid ay kumdén kami a madingat a
tarapu, kababaan ti munduwiday.

14 Awan ku iyad insulat a para pasanikiyan
takam, nan pangaralan bilang mahal ku hidi a
anak. 15 Maski ni magkahud kam pa ti sapulu
a libu a tagapagtoldu tungkul ten kakkabiyag ni
Cristiano, ay eessa la i ama moyid. Gapu na-
gin anak takam ti pdnnampalataya kanni Cristo
Jesus ten pamamag-itan nen Maganda a Bareta
a impangaral ku dikomoy. 16 Kaya ipakkekagbi
ku dikomoy, arigdn moy en halimbawa ku hidi.
17 Gapu ti iyad, ay pinaangay ku haan ti Timoteo,
a mahal ku sakay tapat a anak ku ten Panginoon.
Paalalahanan na kam ten patakaran nen biyag
ku tungkul ten pdgsunud ku kanni Cristo Jesus.
Hidi iyan a patakaran en itattoldu ku ten balang

simbaan ten atanan a lugar.

18 Magmadikal en sangan dikomoy gapu akala
di ay awandk ddn hadn angay. 19 Peru ni
ipagkaluub nen Panginoon, ay makademattdk
haan ti mas maagap. Ilingan ku la ni anya a ka-
pangyariyaniipagmadikallid ni hidiiyan, bakanla
a i kdkkagiyan diyen. 20 Gapu en pdghari nen Diyos
ay bakan la a ten upos, nan ten kapangyariyan.
21 Anya i gustu moyid? Angayak haan a tehud a
tawid a pagyabat, oni tehud a tawid a ispiritu ni
pagmahal sakay kahinahunan?

S

Parusa ten Mdggamet ti Kahalayan

1 Nadid, nakademat dikoku en bareta a tehud
kam a kakagumanan haan a naggamet ti kaha-
layan; inagum na en kabinga nen ama na. Maski
ten paganu hidi ay awan di gamitan i konaid haan
a kahalayan. 2 Sakay ipagmadikal moy pa! Dapat
nakuwanid ay ikatagama moy sakay ikalungkut
moy, itolayid a kona hadn ay dapat moy aihiwalay
ten grupu moy. 3 Maski ni adeyuwdk dikomoy
ay ked bi haan en ispiritu ku, kaya kuman labi a
kedak haan. Hinatulan ku dan en nanggamet ti
kona haén 4 ten ngaran nen Panginoon tam a ti
Jesus. Nimagmiting kam ay kagumandk moy haan
tl ispiritu, ten kapangyariyan nen Panginoon tam
a ti Jesus, > ay iyatad moy kanni Satanas i tolayid a
iyantanni mepahamak en baggi na, sakay maligtas
en ispiritu na ten aldew nen Panginoon.

6 Awan kam dapat a magmadikal. Awan moy
beman tukoy en kakagiyan a, “Maari a paalsaan

nen sabadit a pagpaalsa en atanan a masadn moy
a arina?” 7 Ibutan moy en dati a pagpaalsa, en
kasalanan, tdnni magin malinis kam. Tanni kon-
ahud, ay meparehu kam ten biguanamasaaarina
a awan ti pagpaalsa, ta talaga a kona kam haud.
Gapu nealay dan en Tupa tam a para ten Piyesta

nen Aldew nen Kattalib a awan ti iba nan ti Cristo.
8 Kaya ipagsaya tam en Piyesta nen Aldew nen

Kattalib, bakan a ten pamamag-itan nen tinapay a
tehud a dati a pagpaalsa a simbulu nen kadukassan
sakay kahalayan, nan ten pamamag-itan nen tina-
pay a awan ti pagpaalsa, en tinapay nen kalinisan
sakay katapatan.

9 Kinagi ku ten sulat ku a dyan kamon
makpaggagum ten tolay hidi a mangngalunya.
10 Bakdn a en makamundu hidi a méangngalunya,
sakim sakay magtakaw, oni sumdssamba ti diyos-
diyosan en kagiyan ku dikomoy. Gapu ni hidi i
gustu kuwid a kagiyan ay kailangan a lumakad
kam ti munduwiday tanni makaiwas kam dikodi.
11 En gustu ku a kagiyan dikomoy a dyan moy
pakpdggaguman ay en magkagi a Cristiano siya,
peru mangngalunya, sakim, sumdssamba ti diyos-
diyosan, maglait, maglasing sakay magtakaw. Dyan
kam makpaggagum ten kona haan a kalasi ni tolay.

12-13 Sabagay, awandak ti karapatan a manghatul
ten awan hidi Cristiano; en Diyos en manghatul
dikodi. Awan beman en miyembru nen simbaan
en dapat moy a hatulan? Kinagi ngani nen kasu-
latan a, “Tbutan moy ten grupu moy en madukas a
tolay.”



1 CORINTO 6:1 xiv 1 CORINTO 6:9

6

Ayusdn en Dima nen Matdtkaka a Cristiano

1 Ni tehud a reklamu en essa dikomoy a kon-
tra ten kaparehu na a Cristiano, ay bakin iyan-
gay na en reklamu na ten tagahatul hidi a awan
Cristiano, embes a iyangay na ten pinili hidi
nen Diyos en paggayus ten reklamu na? 2 Awan
moy beman tukoy a en pinili hidi nen Diyos en
manghatul ti munduwiday? Ni sikam mang-
hatulid ti munduwiday, awan moy beman kaya
a hatulan i kona laid haan ti kabadit a bagay?
3 Awan moy beman tukoy a sikitam i manghat-
ulid ten anghel hidi? Iyud pa beman en bagay
hidi a tehud a kaugnayan ti nadid a biyag! 4 Ni
tehud kam a reklamu, ay bakin iyangay moy pa
ten tolay hidi a awan tenggiyan nen simbaan?
5> Tumagama kam bi! Awan ddlla beman ti maski
ni essa dikomoy a makatukoy a mangayus ten
dima ni matatkaka? 6 Bakin mamadgkasuwan kam a
matatkaka, ten atubengan pa beman nen tolay hidi
a awan mannampalataya?

7En pagkasu moy ten balang essa, ay essa dan
a kakkatalu dikomoy. Bakin awan moy dalla
pabayan ni paggamitan di kam ti madukds? Bakin
awan moy ddlla pabayan ni dinaya di kam? 8 Kaya
la ay sikam a mismu en maggamet ti madukas
sakay magdaya, maski ten mismo moy a kapatkaka
ti pdnnampalataya. 9 Awan moy beman tukoy a
en makasalanan hidi ay awan ti kabahagi ten
kahariyan nen Diyos? Dyan moy daddayaanisadili
moyen! En mangalunya, pagsamba ten diyos-
diyosan, sakay pakkabinga ti kaparehu na a lallaki

sakay kaparehu na a babbi, 10 méagtakaw, sakim,
maglasing, maglait ten kaparehu na a tolay oni
madaya, ay awan ti bahagi ten kahariyan nen
Diyos. 11 Kona hadn en agum dikomoy tenhud.
Peru napatawad kamon ten kasalanan moy hidi
sakay pinagin-banal kamon nen Diyos. Nawan
dan en kasalanan moy ten pamamag-itan nen
ngaran nen Panginoon a ti Jesu-Cristo sakay ten
Ispiritu nen Diyos tam.

En Bdggi Moy ay Templo nen Diyos

12 Tehud a magkagi a, “Malayaak a maggamet
ti maski anya.” Peru i tabbig ku biyid ay, “Awan
atanan a bagay ay makapangatad ti maganda.”
Maari ku labi kagiyan a, “Maariydk a maggamet
ti maski anya,” peru awandk magpaalipin ten
dnyaman a bagay. 13 Kagiyan bi nen agum a, “En
pagkain hidi ay para ten tiyan ta en tiyan ay para
bi ten pagkain.” Tarud iyan! Peru parehu la a
sidadn nen Diyos hidi iydn. En baggi, ay bakan a
para ten pangngalunya nan para ten pagserbi ten
Panginoon, sakay en Panginoon en mangalagaten
béggi. 14 Biniyag a ruway nen Diyos ti Jesus-Cristo,
sakay maski sikitam ay biyagan bi a ruway ten
pamamag-itan nen kapangyariyan na.

15 Awan moy beman tukoy a en baggi moy hidi
ay kabahagi nen baggi ni Cristo? Alapan ku be-
man en bahagi nen baggi ni Cristo tanni gamitan
a kabahagi nen baggi nen belyas? Awan maari!
16 Awan moy beman tukoy a magin essa en baggi
nen belyas sakay nen mangaladug dikona? Gapu
kinaginen kasulatan a, “En duwwa ay magin essa

abdaggi.” 17 Peru en makpagkaessa ten Panginoon ay
magin kaessa na ti Ispiritu.

18 Kaya dyan kam mangalunya. En agum
a kasalanan a magamet nen tolay ay awan
makaapektu ten baggi na, peru en mangalunya ay
kontra ten sadili na a baggi. 19 Awan moy beman
tukoy a en baggi moy ay templo nen Banal a Ispir-
itu a ked dikomoy sakay impagkaluub nen Diyos
dikomoy? Bakan moy dan a kao i baggi moyen;
20 gapu binali na kam ti dikdl a halaga. Kaya
gamitan moy i baggi moyen tanni maparangalan
en Diyos.

7

En Tanung Tungkul ten Pdkkabinga

1 Nadid, tungkul ten insulat moy dikoku, i
makagi kuwid ay maganda ten essa a lallaki a
dyan dan makkabinga. 2 Peru tdnni maiwasan en
pangngalunya, bawat lallaki ay ti babbi ay dapat a
magkahud ti sadili na a kabinga. 3 Dapat a tu-
padan nen lallaki en tungkulin na ten kabinga na,
sakay kona bi hud en gamitdn nen babbi. 4 Gapu
bakan dan a en bdbbi en tehud a karapatan ten
sadilina a baggi nan en kabinga na. Konalabihud,
bakan dan a en lallaki en tehud a karapatan ten
sadili na a baggi nan en kabinga na. 5> Kaya dyan
moy ikemot en sadili moy ten balang essa, mal-
iban la ni pagkasunduwan moy a dyan kam pala
magaladug, tdnni meatdd moy en panahun moy
ten pagdasal. Peru kattapos ay magaladug kamon a
ruway tanni awan kam matoksu ni Satanas, gapu
awan kamon makapagpugad ten sadili moy.

6 En kinagi ku dikomoy ay bakdn a utus
nan pdggintendi ten kalagayan moy. 7 Gustu
ku nakuwan a en balang essa dikomoy ay
magkakona dikoku. Peru tehud a kaluub a
gubwat ten Diyos en balang essa. Sakay hidi
iyad ay awan magkapare-parehu.

81ddiimakagi ku biyid ten awan hidi ti kabinga
sakay ten babbi hidi a bilu: mas maganda pa ni
awan dan hidi makkabinga a kaparehu ku. 9 Peruni
awan di mapugad en sadili di, ay makkabinga dalla
hidi; mas maganda en makkabinga nan ni awan
hidi makapagpugad ten sadili di gapu ten kakkasor

i.

101ddibi en utus ten tehud hidi a kabinga, bakan
a gubwat dikoku nan gubwat ten Panginoon:
awan dapat a mdakhiwalay en babbi ten kabinga
na. 11 Peru ni mdkhiwalay siya, ay manatili siya a
awan ti kabinga oni makpagkasundu siya a ruway
ten kabinga na. Sakay dyan bi palayasan sakay
hiwalayan nen lallaki en kabinga na.

12 Para ten agum, iddi i makagi kuwid, sikan
en nagkagi bakan a en Panginoon: ni en essa a
lallaki a mannampalataya ay tehud a kabinga a awan
mannampalataya sakay gustu nen babbi a tulos en
pak-agum dikona, ay awan dapat a hiwalayan nen
l4llaki. 13 Ni en essa a babbi a mannampalataya ay
tehud a kabinga a awan mdannampalataya sakay
gustu nen lallaki a tulos en pak-agum dikona, ay
awan dapat a hiwalayan nen babbi. 14 Gapu en
lallaki a awan mannampalataya ay magin karapat-
dapat bi ten Diyos ten pamamag-itan nen kabinga
na, sakay en babbi a awan mdannampalataya ay
magin karapatdapat ten Diyos ten pamamag-itan

nen kabinga na. Ni awan magkakonahud ay
magin madingat ten pangileng nen Diyos ten
anak di hidi. Peru en tatarudan, ay magin kara-
patdapat hidi ten Diyos. 15 Peru ni masor a
makhiwalay en awan mannampalataya ten kabinga
na a mannampalataya, ay pabayan moy siya a
makhiwalay. Ni magkakonahud, en hiniwalayan
ay magin malaya dan. Gapu dinulaw kam nen
Diyos ten biyag a mapayapa. 16 Peru, dnyala malay
moyid, sikam a babbi hidi, bakay sikam i magin
kasangkapanid tanni maligtas en kakkabinga moy?
Sakay sikam a lallaki hidi, bakay sikam i magin
kasangkapanid tanni maligtas en kdkkabinga moy.

Magtulos-tulos ten Dati a Kalagayan ni Biyag

17 Mabiyag en balang essa ayun ten
impagkaluub nen Panginoon dikona, sakay
magtulos siya ten dati a kalagayan dikona a
dulawan siya nen Panginoon. Iyad en itattoldu

ku ten atanan a simbaan. 18 Ni en essa a lallaki
ay turi dan dikona dinulaw nen Diyos, ay dyan

na dan ibutan en pagkaturi na. Sakay ni awan
palla naturi dikona awan palla dinulaw ay dyan
dan siya paturi. 19 Awan déan ti halaga ni turi
ka oni awan, nan en mahalaga ay en kassunud
ten utus hidi nen Diyos. 20 Magtulos-tulos en
balang essa ten dati na a kalagayan ten biyag na
dikona dinulaw siya nen Diyos. 21 Siko beman ay
alipin dikona dinulaw ka nen Diyos? Dyan mu
iyud isipan. Peru ni tehud ka a pagkakataun
a makalaya, ay samantalaan mu. 22 En essa
alipin a dinulaw nen Panginoon ay malaya dan
gapu ten Panginoon. Kona labi hud, en tolay a

malaya dikona a dinulaw ni Cristo ay nagin alipin
ni Cristo. 23 Dikal a halaga en nangtubus nen
Diyos dikomoy; dyan kam paalipin ten tolay hidi.
24 Kakkapatkaka hidi, &nyaman en kalagayan nen
biyag moy dikona dinulaw kam, manatili kam ti
iyud a kalagayan ten pakpagkaessa moy ten Diyos.

Tungkul ten Awan hidi ti Kabinga sakay ten Bilu
hidi

25 Nadid, tungkul ddmman ten awan hidi ti
kabinga, awandk ti makagi a utus a gubwat ten
Panginoon. Peru bilang essa a tolay a mapagkati-
walaan gapu ten habag nen Panginoon, ay magba-
hagiyak dikomoy.

26 Gapu ti kahirapanid nadid a panahun, ten
palagay ku ay maganda pa ni manatili en essa a
tolay ten kalagayan na. 27 Siko beman ay lallaki
a tehud dan a kabinga? Dyan ka maksina. Siko
beman ay awan palla ti kabinga? Dyan ka dan
magisip a makkabinga. 28 Peru ni makkabinga ka
ay awan ka magkasala. Ni en essa a dalaga ay
makkabinga ay awan bi siya magkasala. Peru en
makkabinga ay makabati ti kahirapan ten biyag
nadid, saiyad en gustu ku a maiwasan moy.

29 Saiddi en gustu ku a kagiyan, kdkkapatkaka ku
hidi, adeni dan en katapusan a panahun, kaya
sapul nadid en tehud a kabinga ay mabiyag a
kumadn a awan ti kabinga; 30 en maghinagpis hidi
ay kuman a awan maghinagpis, en masaya hidi ay
kumdan a awan masaya, en magbali ay kuman a
awan ti ari-ariyan, 31 sakay en tehud a kapiyyaan
ti munduwiday ay kuméan a awan ti kapiyyaan.

Gapu en atanan a ked ti munduwiday ay awan
magmalay.

32 Gustu kuwid ay meadeyu kam ti kabalisaan
ten biyag moy. En pappospusan nen lallaki a awan
ti kabinga ay gamet hidi a para ten Panginoon,
ni konya na madtdenan ti kasayaan en Pangi-
noon. 33 Peru en pappospusan nen lallaki a tehud
a kabinga ay en bagay hidi a ked ti munduwiday,
ni konya na a maatdenan ti kasayaan en kabinga
na, 34 kaya mahati en gustu na a gamitan. Ten
awan ti kabinga a babbi oni dalaga, en pappospusan
na ay en bagay hidi a para ten Panginoon gapu
gustu na melaan en buu na a biyag ten pagserbi
ten Panginoon. Peru en disipan nen babbi a tehud a
kabinga ay en bagay hidi ti munduwiday, ni konya
na a maatdenan ti kasayaan en kabinga na.

35 Kaya kinagi ku iydd ay tdnni matulungan
takam. Awan takam pakahigpitan; en gustu ku
la ay meangay kam ti maayus a kakkabiyag sakay
awan maabala en pagserbi moy ten Panginoon.

36 Tungkul ddmman ten magkatipan a nagka-
sundu a awan palla pakasal, ni inakala nen lallaki
a masor dan a mak-aladug ten katipan na, a awan
palla nerarapat, ay kailangan a magpakasal dan
hidi. Itulos di en dati di a planu; awan kasalanan
a magpakasal dan hidi. 37 Peru ni nagplanu siya a
awan na dan pakasalan en katipan na sakay awan
bi napilitan la sakay makapagpugad dan a tulos-
tulos ay maganda iyud a planu. 381 tarudid, ma-
ganda makkabingaid, peru mas maganda en awan
makkabinga.

39 En babbi ay manatili ten kabinga na mentras

biyag palla iyud. Peru kakkatay nen lallaki ay
malaya dan a makkabinga en babbi maski ni deya
en magustuwan na. Peru dapat ay ten kaparehu
na la ti pannampalataya ten Panginoon. 40 Peru en
makagi ku, ay maslaluikasayaan naid ni manatili
siya ten kalagayan na a bilu. Iyan en makagi ku,
sakay tukoy ku a ked dikoku en Ispiritu nen Diyos.

8

Tungkul ten Pagkain a Inyatang ten Diyos-
diyosan

1Nadid, ipaliwanag ku dikomoy en insulat moy
a tungkul ten pagkain hidi a neatang ten diyos-
diyosan hidi. Tukoy tam a “Tehud kitam a kaala-
man a atanan.” En kaalaman ay makapanggiyya
ten tolay a magmataas, peru en pagmahal ay mag-
patatag. 2 En magkagi a makpal siya a tukoy, ay
siya en lubus a awan ti tukoy. 3 Peru tukoy nen
Diyos en deyaman a magmahal dikona.

4 Nadid tungkul ten kdkkan ten pagkain a
neatang ten diyos-diyosan, tukoy tam a en diyos-
diyosan hidi ay awan ti katutuhanan, sakay tukoy
tam a eessa la en Diyos. 5 Makpal a madulaw a
diyos sakay panginoon dilanget man oni ti lutai-
day, peru awan ti essa man dikodi en tatarudan
a diyos oni panginoon. ¢ Tehud kitam a eessa
la a Diyos siya en Ama. Linalang na en atanan
a bagay sakay mabiyag kitam para dikona. Ti
Jesu-Cristo en maggeessatam a Panginoon ginamet
na en atanan, sakay siya en nangatad ti biyag
dikotam.



1 CORINTO 8:7 xxii 1 CORINTO 8:13

7Peruawan atanan ay makatukoy tiiyad. Tehud
a agum a tolay a nasanay dan a sumamba ten
diyos-diyosan hidi tenhud, kaya hanggan nadid,
ni kuman hidi ti konahud a pagkain, akala diyid ay
atang padi iyud ten diyos-diyosan. Gapu kulang
palla en kaalaman di, tukoy diyid ay nagkasala
hidi ni kuman hidi ti iyud. 8 En pagkain ay awan
ti kaugnayan ten relasyon tam ten Diyos. Awan ti

mawan dikotam niawan kitam kuman ti konahud
a pagkain, sakay awan bi ti maganda a meatad ni

kuman kitam ti hidi iyan.

9 Peru magingat kam, bakay ten kalayaan moy
a kuman ti d&nyaman a pagkain, ay magin dahi-
lan nen pagkasala nen madagkahina palla hidi ti
pannampalataya. 19 Ni siko a tehud ddn a sapat a
kaalaman ay kuman ten disalad nen templo nen
diyos-diyosan hidi, sakay ketan ka nen magkahina
palla hidi ti pAnnampalataya, awan beman wad hidi
umarig a kuman ten neatang ten diyos-diyosan?
11 Gapu ten palagay mu a “kaalaman” ay nepa-
hamak en kapatkaka mu a mahina a tinubus bi
nen kakkatay ni Cristo. 12 Ni magkakonahud, ay
nagkasala kam kanni Cristo gapu inggiyya moy
en kakkapatkaka moy hidi a maggamet ten bagay
hidi a labag ten konsensiya di. 13 Kaya, ni gapu
ten pagkain a karni ay magkasala en kapatkaka
ku, ay awandk dan kuman ti iyud, tdnni awan siya
magkasala.

9

EnKarapatan sakay Tungkulinnen Essa a Apos-
tol

1 Awandk beman malaya? Awandak beman apos-
tol? Awan beman netan ku ti Jesus a Panginoon
tam? Awan beman sikam en bunga nen pdagserbi
ku dikona? 2Maski ni ten agum ay awandk di teng-
giyan a apostol, peru para dikomoy ay apostolak.
Sakay gapu ten biyag moy a tehud a pakpagkaessa
ten Panginoon, ay sikam a mismu i katibayanid a
apostolak.

3 Kona haddi i kattabbig kuwid ten mdagsasitadn
hidi dikoku. 4 Awan kami beman ti karapatan a
umasa ten simbaan ten kabiyagan mi? 5 Awan
kami beman ti karapatan a mangkuyug ten
kakkabinga mi a Cristiano a kona ten gaggamitan
nen agum hidi a apostol, sakay kona ten
kakkapatkaka nen Panginoon, sakay ti Pedro?
6 Sikami beman la ay ti Bernabe awanid ti
karapatan a umimang a magtatarabahuwdn tanni
mabiyag? 7 Deya beman a sundalu i bahalaid
a maggastus ten sadili na a kailangan mentras
a magtarabahu siya? Deya a magmula ti ubas i
awanid makaennam ten dipalongu a bunga nen
mula na? Sakay deya a maggalaga ti hayup awanid
makaennam ten gatas nen alaga na?

8 T kagiyan kuwidi dikomoy ay bakdn la a gub-
wat ten isip nen tolay, nan konahud en kinagi
nen Kautusan. 9 Gapu nakasulat ten Kautusan
ni Moises a, “Dyan mu busalan en baka mentras
a pagaggik mu.” Baka bemala pospusannid nen
Diyos? 10 Awan beman sikitam en gustu na a
kagiyan? Para iyad dikotam kaya nesulat, gapu en
magaradu sakay en magdaggik ay parehu a umasa
a tehud hidi a kabunong ten aniyan. 11 Minulaan

mi kam ti ispirituwal a bagay, dikal dan beman
dalla a bagay ni magani kami dikomoy ti materyal
apakinabang? 12Nien agum ay tehud a karapatan
a makbahagi dikomoy, mas lalu kami!

Konapamanhud awan mi ginamit iyad a karap-

atan. Nan tiniis mi en atanan tanni awan kami ma-
gin hadlang ten Maganda a Bareta tungkul knni

Cristo. 13 Awan moy beman tukoy a en magserbi
hidi ten Templo ay tumanggap ti pagkain a gub-
wat ten Templo, sakay en magserbi hidi ten
pdggalayan ay tehud a bahagi ten alay hidi? 14 Kona
labi hud inyutus nen Panginoon ten tagapagtoldu
hidi ten Maganda a Bareta a dapat hidi a mabiyag
ten pamamag-itan nen Maganda a Bareta.

15 Peru awan ku ginamit hidi iyad a karapatan,
sakay awan takam sinulatan nadid tdnni maggidak
ti tulung dikomoy. Para dikoku ay gustuwan
ku pa a matay nan ni mawan dikoku en bagay
a mepagmadikal ku. 16 Awandak ti karapatan a
magmadikal gapu ten pangngaral ku ten Maganda
a Bareta. Gapu iyan ay tungkulin a neatad dikoku,
sumpaannak ni awan ku mepangaral en Maganda
a Bareta! 17 Ni gamitdn ku iyad ten sadili ku a
kagustuwan ay maariydk a maguray ti upa. Peru
gamitan ku iyad a bilang pagtupad ten tungkulin
a impagkatiwala dikoku nen Diyos. 18 Anya nadid
upa kuwid? Siya iddi: en mepangaral ku en Mag-
anda a Bareta a awan ti bayad, sakay ten awan ku
pangtanggap ten karapatan ku bilang mangngaral.
19 Malayadk sakay awandak alipin nen deyaman,
peru ginamet ku en sadili ku a alipin nen atanan
tdnni makaakitak ti mas makpal para ten Pangi-

noon. 20 Ni keddk ten Judio hidi ay mabiyagak a
kona ten essa a Judio tanni maakit ku hidi. Maski
awanak sakup nen Kautusan, ay nagpasakupak
dalla alang-alang ten sakup hidi nen Kautusan,
tdnni meadeni ku hidi ten Diyos. 2! Kona labi
hud ni kedak ten Hentil hidi a awan sakup nen
Kautusan ni Moises ay kumanndk bi a Hentil tanni
maakit ku bi hidi. Bakan bi a gustu naid a kagiyan
ay awanak dan sumunud ten Kautusan nen Diyos,
gapu sakupdk nen kautusan ni Cristo. 22 Ni kedak
ten magkahina hidi ti pAnnampalataya ay kumannak
biamahina ti pAnnampalataya tdnni maakit ku hidi.
Binumagayak ten atanan a tolay tanni meligtas ku
maski sangan dalla dikodi ten atanan a paraan.

23 Gamitan ku hidi iyad alang-alang ten Maga-
nda a Bareta, tanni makabahagiyak ten pagpapala
hidi a gubwat haad. 24 Tukoy moy a en kaguman
ten karera ay magginan a atanan, peru eessa
la i makatanggapid ti piremyu! Kaya husayan
moy a magginan tanni matanggap moy en pire-
myu. 25 Atanan ni magsanay a maggayam ay mag-
pasakup ten mahigpit a disiplina, tdnni makatang-
gap hidi ti piremyu a awan la magmalay, peru
en piremyu a gustu tam a matanggap ay en awan
ti katapusan. 26 Awanak magginan a awan ti
tamuwdn, sakay awandk bi sumuntuk ti paras.
27Perumagsanayak sakay magpugad ten sadili ku,
tanni awandk maibutan ten karera kattapos ku a
mangaral ten agum.

10

Babala Kontra ten Diyos-diyosan hidi

1 Nadid, kdakkapatkaka ku hidi, gustu ku a
matukuyan moy en nangyari ten ninunu tam
hidi ten panahun ni Moises. Linenduman hidi
a atanan nen panganurin ten linakad di sakay
ten kdarabes di ten madidig a diget. 2 Sakay
nabinyagan hidi a atanan ten panganurin ay
ten diget bilang tagasunud ni Moises. 3 Kinuman
hidi a atanan ti eessa a pagkain a ispirituwal,
4 sakay umminom hidi ti eessa a ispirituwal a
dinom, gapu umminom hidi ten ispirituwal a
batu a magsubaybay dikodi, iyud a batu ay ti
Cristo. > Konapamanhud, ay awan nasaya en
Diyos ten kakpalan dikodi. Kaya naessa-essa
hidi a négkatay ten parang. 6 Atananid iyud a
nangyari ay babala dikotam, tanni awan tamon
gustuwan en magkadukas hidi a bagay a kona ten
gindggamet di. 7 Dyan kam sumamba ten diyos-
diyosan hidi a kona ten ginamet nen agum dikodi.
Kona ten nakasulat, “Maggetnud en tolay hidi tanni
kuman sakay uminom, sakay tumaknag tanni
magsayaw.” & Dyan kitam mangalunya a kona
ten ginamet nen agum dikodi. Kaya duwapulu ay
ti tallu a libu a tolay en natay ten maghapun la.
9 Dyan tam purbaan ti Cristo, a kona ten ginamet
nen agum dikodi. Kaya ndagkatay hidi dikona
kindkkagat hidi ni kabiklatan. 10 Dyan kitam
bi magreklamu a kona ten ginamet nen agum
dikodi, kaya binunu hidi nen anghel a mammuksa.

11 Nangyari i atananid a iyud tanni babala ten
agum, sakay nesulat hidi iyad tanni sikitam a
biyag hidi nadid a katapusan a panahun ay ma-
tolduwan. 12 Kaya magingat en deyaman a maga-

kala a magtakndg siya, ta bakay merakpa. 13 Awan
palla ti pagsubuk a dummemat dikomoy a awan
dinanas nen atanan a tolay. Peru tapat en Diyos,
awan na pakultadan a subukan kam ten awan
moy makaya. Nan kdddemdat nen pagsubuk ay
atdddan na kam ti begsak tdnni mapagtagumpayan
moy iyud.

14Kayangani mahal ku hidi a kdkkapatkaka, dyan
kam sumamba ten diyos-diyosan hidi. 151ddi en
makagi ku dikomoy, gapu tukoy ku a magkatalinu
kam; sikamon en manghatul. 16 Awan beman
en kainom tam ten tasa a ginamet ten Pangngapon
nen Panginoon a ipagpasalamat tam ten Diyos ay
pakbahagi ten digi ni Cristo? Sakay en kakkan tam
ten tinapay a tindppeng-tdppeng ay pakbahagi ten
bdggi ni Cristo? 17 Kaya ngani, gapu essa la en
tinapay, sikitam ay essa la a baggi maski ni makpal
kitam, gapu namagbaha-bahagi tam en eessa a
tinapay.

18 1lingan moy en bansa a Israel. Awan beman
en kuman ten alay ay kabahagi ten gaggamitan
ten altar? 19 Gustu ku bemanid a kagiyan ay en
diyos-diyosan hidi oni en pagkain a nealay ten
diyos-diyosan hidi ay tehud a serbi? 20 Awan!
En gustu ku a kagiyan, ay en paganu hidi ay
magalay ten dimonyo hidi, bakan a ten Diyos.
Kaya awan ku gustu a mdakpagkaessa kam ten di-
monyo hidi. 2! Awan kam maari a uminom ten
tasa nen Panginoon sakay ten tasa nen dimonyo
hidi. Sakay awan kam bi maari a kuman ten
lamisaan nen Panginoon sakay ten lamisaan nen
dimonyo hidi. 22 Gustu tam beman a mangimon

en Panginoon? Ti palagay moy bemanid ay mas
makapangyariyan kitam nan siya?

23 Tehud a magkagi ti kona hdaddi, “Malayadk
a maggamet ti anyaman a bagay,” tarud iyud,
peru awan atanan a bagay ay makapangatad ti
kapiyyaan. “Malayaak bi a maggamet ti anyaman
a bagay,” peru awan atanan a bagay ay makat-
ulung. 24 Bakan a en para ten sadili moy en
idipalongu moy, nan para ten agum.

25 Ni mamali kam ti karni ten paglakuwan ay
kanan moy, sakay dyan kamon magtanung tanni
awan mabalisa en konsensiya moy. 26 Gapu kinagi
na ten kautusan, “En luta sakay en atanan a ked
haad ay kao nen Panginoon.”

27 Mara ni imbitaan kam nen awan
mannampalataya sakay gustu moy a umangay, ay
kandn moy en anyaman a iyatubeng di dikomoy,
sakay dyan kamon magtanung pa tanni awan
mabalisa en konsensiya moy. 28 Peru ni tehud
a magkagi dikomoy a, “Nealay iyad ten diyos-
diyosan,” dyan moy iyud kanan alang-alang ten
nangkagi dikomoy sakay ten konsensiya. 29 En
gustu ku a kagiyan ay en konsensiya nen agum
bakan a en konsensiya moy.

Sakay kagiyan binen agum a, “Bakin hadlangan
nen konsensiya nen agum en kalayaan ku? 30 Ni
pasalamatan ku en Diyos ten kanan ku, ay bakin
barangnganndk nen agum.”

31 Kaya, dnyaman en gamitan moy, kuman kam
man oni uminom, ay gamitdn moy atananid a
iyud para ten karangalan nen Diyos. 32Dyan kam
magin dahilan nen pagkasalanen deyaman, magin

Judio hidi oni Hentil hidi oni ten kaguman moy
hidi ten simbaan nen Diyos. 33 Nan, arigdn moy
en gaggamitan ku. Gustu ku a pasayaan en balang
essaten atanan a gamitan ku. Awan ku idipalongu
en sadili ku a kapiyyaan nan en kapiyyaan nen
agum, tanni maligtas hidi.

11

1 Ariganndk moy a kona ten pangngarig ku kanni
Cristo.

En Pagbunbun ni Sumamba

2 Jpdgmadikal takam gapu pirmiydk moy a
maala-ala sakay sdssunuddn moy en intattoldu ku
dikomoy. 3 Peru gustu ku a maintendiyan moy a
ti Cristo en nakasakup ten balang lallaki, en lallaki
en nakasakup ten kabinga na, sakay en Diyos en
nakasakup kdnni Cristo. 4 En lallaki a magdasal
oni en magpahayag ti mensahi a gubwat ten
Diyos a tehud a bunbun ay makapangatad ti
kahihiyan kénni Cristo. 5> En babbi bi a magdasal
oni magpahayag ti mensahi a gubwat ten Diyos
a awan ti bunbun ay maari a makapangatad ti
kahihiyan ten kabinga na, kuméan dan bi siya
a nagpapolpok. 6 Ni umdd nen essa a babbi
a magbunbun ay magpapolpok dalla. Peru
makatagama para ten essa a babbi ni polpok
siya, kaya dapat a magbunbun ddlla siya. 7 Awan
kailangan a magbunbun en lallaki gapu siya en
mangpeta ten wangis sakay karangalan nen Diyos.
Peru en babbi ay mangpeta ten karangalan nen
lallaki. 8 Gapu awan naggubwat en dipalongu
a lallaki ten babbi nan en babbi en naggubwat

ten lallaki. 9 Sakay awan linalang en lallaki a
para ten babbi nan en babbi en linalang para ten
lallaki. 10 Alang-alang ten anghel hidi, ay dapat
a magbunbun en bdabbi bilang tanda a siya ay
sakup nen kabinga na. 11 Konapamanhud, ay ten
pangileng nen Panginoon ay kailangan nen babbi
en lallaki sakay kailangan bi nen lallaki en babbi.
12Nien dipalongu a babbi ay naggubwat ten lallaki,
ay kona labi hud en atanan a lallaki ay inyenak
ni babbi; sakay en atanan a bagay ay gubwat ten
Diyos.

13 Sikamon en manghatul, maganda beman a
delingdn ten essa a babbi ni magdasal a awan
ti bunbun? 14 Awan beman kaugaliyan dan a
makatagama dikomoy en magtoldu a lallaki a mag-
palayon ti buuk? 15 Peru karangalan ten babbi
a magpalayon ti buuk. Gapu inyatad dikona en
buuk na bilang bunbun na. 16 Peru ni tehud a
masor pa a makpagtalu tungkul ti iyad, ay awanak
ti iba a makagi nan konahud en kaugaliyan mi,
magin ten atanan a simbaan nen Diyos.

En Banal a Pangapon

17 Tungkul ti kagiyan kuwiday hidi nadid,
ay awan takam maari a mepagmadikal gapu
en paggipun-ipun moy ay lalu a makepadukas
embes nakuwan a makapangatdd ti maganda.
18 Purumeru, ay nabareta ku a mamagkampi-
kampiyan kam ten pdaggipun-ipun  moy.
Maniwaladk a en agum a nasanig ku ay tatarudan.
19 Kailangan ngani a magbukud-bukud kam
tanni matukuyan ni deya dikomoy en matapat
hidi. 20 Kaya ten pdggipun-ipun moy ay bakan a

Banal a Pangapon nen Panginoon en kanan moy.
21 Gapu en balang essa dikomoy ay magapura
dan a mangkan ten balon na, kaya magalap dan
en agum sakay lasing dan en agum. 22 Awan
kam beman ti sadili a bilay tanni hud kam a
kuman sakay maginom? Oni imemenos moy
la en simbaan nen Diyos sakay pasanikiyan en
mégkahirap? Anya nadid gamitdn kuwid? Puriyén
takam beman gapu ti bagayid a iyud? Awan
takam maari a puriyan!

23 Iddi en adal a natanggap ku ten Panginoon
sakay iyatdd ku bi dikomoy: ti gibiyid a iyud a
netokyon en Panginoon Jesus ay nangalap siya ti
tinapay, 24 nagpasalamat ten Diyos, sakay hinati-
hati na iyud, sakay kinagi na, “Iyad en baggi ku
a mealay para dikomoy. Gamitdn moy iyad bi-
lang pangala-ala moy dikoku.” 25 Kdttapos di a
nangapon ay inalap na en tasa sakay kinagi na, “I
tasaid a iyad ay bigu a kasunduwan nen Diyos, a
patunayan nen digi ku. Kada inuman moy iyad,
gamitan moy a bilang pangala-ala dikoku.”

26 Gapu ni kada kuman kam ti tinapayid a iyad
sakay uminom ti tasaid a iyad ay ipahayag moy en
kakkatay nen Panginoon hanggan ten kassoli na a
ruway.

27 Ni deyaman en kuman ten tinapay sakay
uminom ten tasa nen Panginoon ten paraan a
awan karapatdapat ay nagkasala ten baggi sakay
ten digi nen Panginoon. 28 Kaya dapat a siyasatan
nen tolay en sadili na bagu a kuman ten tinapay
sakay uminom ten tasa. 29 Gapu ni deyaman en
kuman sakay uminom a awan na tenggiyan en

kahalagaan nen baggi nen Panginoon ay kuman
sakay uminom ti hatul para ten sadili na. 30Saiyan
en dahilan ni bakin a magkahina sakay masasaktin
en kakpalan dikomoy, sakay nagkatay dan ngani
en agum. 31 Ni siyasatdn tam pa en sadili tam,
ay awan kitam hatulan nen Panginoon. 32 Peru
hatulan kitam nen Panginoon gapu ituwid na Kki-
tam, tdnni awan kitam maparusaan a kaguman ni
munduwiday.

33 Kaya ngani, kdkkapatkaka ku hidi, ni magipun-
ipun kam a kuman ay dapat a mamagurayan kam.
34 Ni tehud a magaldp dikomoy ay kuman pa siya
ten bilay na tdnni awan umabut ti hatul a parusa
en pamagipun-ipun moy. Tungkul ten agum pa
hidi a bagay, ay ayusan ku dalla kdddemat ku haan.

12

En Kaluub hidi nen Banal a Ispiritu

1 Nadid, kékkapatkaka ku hidi, tungkul ten
kaluub hidi nen Banal a Ispiritu, ay gustu ku a
magkahud kam ti tama a kaalaman. 2 Tukoy
moy a dikona awan kam palla mannampalataya,
ay naniwala kam ten diyos-diyosan hidi a awan
bi makapagupos. 3 Kaya gustu ku a mapospusan
moy a awan ti tolay a igiyya nen Ispiritu nen Diyos
a magkagi a, “Sumpaan ti Jesus!” Sakay awan bi
makagi nen deyaman a, “Panginoon ti Jesus,” ni
awan igiyya nen Banal a Ispiritu.

4 Tehud a iba-iba a ispirituwal a kaluub. Peru
eessa la en Ispiritu a mdngkaluub ti hidi iyad.
5 Tehud a iba-iba a paraan ni pagserbi, peru eessa
la en Panginoon a pagserbiyan. 6 Tehud a iba-iba

a kakayanan ten pagserbi, peru eessa la en Diyos a
mangatad ti kakayanan ten tolay hidi a magserbi.
7 En balang essa ay naatdenan ti kaluub a pake-
tan a ked dikona en Ispiritu para ten kapiyyaan
nen agum. & En agum dikotam ay napagkalu-
uban ti kakayanan a magupos ti mensahi ni karu-
nungan. En agum ay napagkaluuban ti katalin-
uwan. Peru eessa la a Ispiritu en nangkaluub ti
hidi iyad. °Iyud labi a Ispiritu en ndngkaluub ten
agum ti pdnnampalataya ten Diyos, sakay ten agum
ay en kapangyariyan a magpapiyya ten tehud
hidi a saket. 10 Tehud a pinagkaluuban dikodi ti
kapangyariyan a maggamet ti himala; tehud bi
a pinagkaluuban ti kakayanan a magpahayag ti
mensahi a gubwat ten Diyos, sakay tehud bi a
pinagkaluuban ti kakayanan a makatukoy ni dnya
a kaluub en gubwat ten Ispiritu, sakay ni dnya en
bakan. Tehud bi a pinagkaluuban ti kakayanan a
makapagupos ten iba-iba hidi a upos, sakay ten
agum ay magpaliwanag ti hidiiyud a upos. 11 Peru
essa la a Ispiritu en manggamet ti atananid a iyad
sakay magbahagi ten iba-iba a kaluub ten balang
essa, ayun ten kagustuwan na.

Essa a Bdggi Peru Makpal a Bahagi
12 Ti Cristo ay kona ten essa a baggi a tehud a
makpal a bahagi. Maski binuu ni iba-iba a bahagi,
ay nanatili a eessa a baggi. 13 Atanan tam, magin
Judio oni Hentil sakay alipin man oni malaya, ay
nabinyagan ten eessa a Ispiritu tdnni magin essa a
baggi. Atanan tam ay pinainom ti eessa a Ispiritu.
14En béggi ay binuu ni makpal a bahagi, bakan
a essa la a bahagi. 15 Mara ni kagiydn nen bdsset

a, “Bakannak a lima, kaya awandak bahagi nen
baggi,” awan beman kabahagi siya nen bdaggi?
16 Mara ni kagiydn nen bdangbang a, “Bakanndk
a mata, kaya awanak bahagi nen baggi,” awan
beman kabahagi siya nen bdggi? 17 Ni purus a
mata dalla en buu a baggi, konya dan a makasanig?
Ni purus a bangbang dalla en buu a baggi, konya
dan a makaarub? 18 Peru inayus nen Diyos en
balang bahagi nen bdaggi ayun ten kaluuban na.
19Ni en atanan a bahagi ay pare-parehu, ay awan
iydn makagi a essa a baggi. 20 Peru tatarudanid ay
makpal a bahagi, peru eessa la a baggi.

21 Kaya awan makagi nen mata ten lima a,
“Awan taka kailangan,” kumona bi ten ulu, awan
na makagi ten bdsset a, “Awan taka kailangan.”
22 Ti katunayan na, en bahagi hidi a kuman a
mdagkahina ay siya pa en mas kailangan. 23 Sakay
en bahagi hidi nen baggi a ten palagay tam a awan
mahalaga ay atdenan tam ti halaga. En bahagi hidi
a awan masiyadu a maganda ay siya en dapat tam
a pagandadn ti hustu. 24 Awan dan iyad kailangan
a gamitan ten agum a bahagi nen baggi tam a
talaga a maganda dan. Dikona inayus nen Diyos
en baggi tam, ay inatdddan na ti higit a karangalan
en bahagi hidi a awan masiyadu a marangal,
25 tdnni awan magkahud ti kampi-kampiyan, nan
mdégmalasakitan en balang essa. 26 Ni en essa a
bahagi ay masaketan, atanan di ay masaketan. Ni

en essa a bahagi ay maparangalan, atanan di ay
masaya.

27 Sikam a atanan en eessa a baggi ni Cristo,
sakay balang essa dikomoy ay bahagi nen baggi

na. 28 Nangdatton en Diyos ten simbaan ti pu-
rumeru, ay apostol hidi; kumaduwwa, ay propeta
hidi, sakay kumatallu, ay maistu hidi. Nangdatton
bi siya ti makagamet hidi ti himala, makapagpa-
piyya hidi ti tehud a saket, tagatulung hidi, taga-
pangasiwa hidi, sakay makapagupos hidi ti iba-
iba a upos. 29 Awan atanan ay apostol, propeta oni
maistu. Awan atanan ay naataddan ti kakayanan
a makagamet ti himala, 30 magpapiyya ten tehud
a saket hidi, makapagupos ti iba-iba upos oni
mdgpaliwanag ti hidi iyud a upos. 31 Kaya pagsika-
pan moy a gustuwdan en kaluub hidi a mas maha-
laga.

Sakay nadid ay itoldu ku dikomoy en awan ti
kaparehu ten atanan.

13

En Pdgmahal

1 Nadid, makapagupusdk man ten upos nen to-
lay hidi sakay nen anghel hidi, ni awanak labi
ti pagmahal ay kumanndk la a en batingtingan
a magalingawngaw oni pompiyang a matannug.
2 Ni sikdn man ay tehud a kakayanan a mag-
pahayag ten upos nen Diyos sakay mangintendi
ten atanan a lihim, ni tehudak man ten atanan a
kaalaman sakay dikdl a pannampalataya a kaya ku
pa a paagtonan en bukid hidi, peru ni awanak labi
ti pdgmahal, ay awandk labi ti kuwenta. 3 Sakay
maski ni ipagatad ku man en atanan a ari-ariyan
ku hidi, sakay iyalay ku man en baggi ku tanni
tutudan, ni awanak labi ti pagmahal, awandak labi
ti pakinabang!



1 CORINTO 13:4 XXXVi 1 CORINTO 13:13

4 En pdgmahal ay matiyaga sakay mabait,
awan maainggitan, awan palalu sakay awan
mapagmadikal, > awan madukas ti ugali, awan
makasadili, awan madiyamutdn, sakay awan
mdagmula ti iyamut. 6 Awan na kasayaan
en madukds a gamet, peru ikasaya na en
katutuhanan. 7 En pdgmahal ay mapagpatawad,
tehud a tiwala, putat ti pag-asa, sakay mapagtiis
hanggan ten katapusan.

8 Matapos en kakayanan a magpahayag ten
upos nen Diyos, sakay umimang en kakayanan a
magupos ti iba-iba hidi a upos, mawan bi en karu-
nungan, peru en padgmahal ay awan ti katapusan.
9 Awan palla hustu en kaalaman sakay kakayanan
tam a magpahayag ten mensahi a gubwat ten
Diyos, 10 peru kdddemdat nen ganap, ay mawan en
awan ganap.

11 Dikona a anakak palla, ay magupusdak, mag-
isip sakay mangatuwiran a kona ten essa a anak.
Nadid a tehudak dan a idad, ay inibutan ku dan
en isip anak. 12 Ti kasalukuyan, ay kumdan a
maraburab a letratu en ketan tam ten aspehu,
peru dumemat en aldew a makilala tam en Diyos
ti atubengan. Badit la en tukoy ku nadid; peru
dumemat en aldew a mahustu iyad a kaalaman,
kona ten hustu a pakkatenggi na dikoku.

13 Kaya i talluwid a iyadd ay manatili: en
pannampalataya, pag-asa, sakay pagmahal; peru
en pinakadakila ti hidi iyad ay en pagmahal.

14

Tungkul ten Kaluub pa hidi nen Ispiritu

1 Pakagustuwan moy en pagmahal!l Hangaddn
moy en kaluub hidi a ispirituwal, lalu dan en
makapagpahayag ten mensahi a gubwat ten
Diyos. 2 En magupos ti iba-iba a upos ay ten Diyos
a makpagguron bakan a ten tolay, gapu awan
ti makaintendi dikona; peru magupos siya ten
lihim hidi ten tulung nen Banal a Ispiritu. 3 Peru
en magpahayag bi ten mensahi a gubwat ten
Diyos ay magupos ten katolayan tanni patibayan
en pannampalataya di, pabegsakkan en isip di sakay
pasayaan. 4En sadili a kdkkabiyag a ispirituwal en
palaguwan nen magupos ti iba-iba a upos, peru
en simbaan en palaguwan nen magpahayag ten
mensahi nen Diyos.

> Gustu ku nakuwan a atanan moy ay maka-
pagupos ti iba-iba a upos, peru mas lalu a gustu
ku a makapagpahayag kam ten mensahi a gub-
wat ten Diyos. Mas mahalaga en magpahayag
ten mensahi a gubwat ten Diyos, nan ten maka-
pagupos ti iba-iba a upos, puwera la ni tehud a
mangpaliwanag ten kagiyan na, tdnni makatulung
ten kdllagu nen simbaan. 6 Kaya, kdkkapatkaka hidi,
ni umangayak man haan sakay magupos ti iba-
iba upos dikomoy, ay anya i pakinabang moyid
dikoku? Awan! Makinabang kam la ni tolduwan
takam ten pahayag hidi nen Diyos, sakay en tukoy
ku hidi a tungkul dikona, en mensahi hidi a gub-
wat ten Diyos, sakay en adal hidi.

7Magin ten instrumentu hidi a awan ti biyag a
kona ten plauta sakay alpa, konya a matukuyan
nen deyaman ni dnya en tugtug na ni awan bi
malinaw en tdnnug nen nota hidi? & Sakay ni

awanmalinaw en tdnnug nen trumpeta a pagdulaw,
deya i humandaid tanni lumaban? 9 Kona labi
hud, konya a matukuyan nen agum ni dnya en
gustu moy a kagiyan ten kinagi moy ti iba-iba a
upos ni awan di bi maintendiyan? Kuman kam a
nakpagguron ten paras.

10 Makpal a iba-iba upos ti munduwiday, sakay
balang essa ay tehud a kahulugan, 11 peru ni
awandak malalaki ten upos a ginamit nen kauron
ku, ay awan kami magkaintendiyan. 12 Gapu
gugustu moy a magkahud ten kaluub hidi nen
Ispiritu, ay sikapan moy a sumagana kam ten
kaluub a makapangpalagu ten simbaan.

13 Gapu haddi, ay kailangan a ipagdasal nen
magupos ti iba-iba a upos a atdenan bi siya ti
kaluub a mangpaliwanag ten kinagi na. 14 Ni mag-
dasalak ti uposid a iyan, ay magdasal ngani en
ispiritu ku peru awan bi ti pakinabang en isip ku.
15 Anya i dapat kuwid a gamitdn? Magdasalak ten
pamamag-itan nen ispiritu ku, peru gamitan ku
bi en isip ku ten pagdasal ku. Madagkansiyonak ten
pamamag-itan nen ispiritu, peru gamitan ku bi en
isip ku ten pdgkansiyon ku. 16 Ni magpasalamat
ka ten Diyos ten pamamag-itan nen ispiritu la,
konya a makakagi ti “Amen” en essa a tolay a
ked haud ni awan na maintendiyan en kakkagiyan
mu? 17 Maganda en pagpasalamat mu, peru awan
makatulung ten kdallagu nen biyag a ispirituwal
nen agum.

18 Magpasalamatdak ten Diyos gapu makapagu-
pusak ti iba-iba a upos, a higit dikomoy a atanan.
19 Peru ten pamagipun-ipun ten simbaan, mas

gustu ku pa a magupos ti limma a upos a main-
tendiyan sakay makapagtoldu ten agum, nan ten
libu-libu a upos a awan bi maintendiyan.

20 Kakkapatkaka hidi, dyan kam magin isip anak.
Magin kona kam ten anak a awan ti tukoy tungkul
ten madukas, peru ten paggintendi moy ay arigan
moy en magkatanda. 21 Kona haddi en nakasulat ten
Kautusan:

“Kinagi nen Panginoon,

‘Magupusdk ti banuwanid a iyad, ten
pamamag-itan nen tolay hidi a tehud a
iba a upos,

ten pamamag-itan nen bibig nen dayu hidi,

Peru awandk di padi sanigan.” ”

22 Ni konahud, en kaluub a makapagupos ti
iba-iba a upos ay essa a tanda para ten awan
hidi mannampalataya, bakan a ten mannampalataya
hidi. Peru en kaluub a makapagpahayag ti
mensahi a gubwat ten Diyos ay tanda para ten
mdannampalataya hidi, sakay bakan a ten awan hidi
mannampalataya.

23 Kaya ni ten pdggipun-ipun ten simbaan ay
magupos tiiba-iba a upos en atanan, sakay tehud
a dumemat a katolayan a awan ti konahud a
kaluub oni awan mannampalataya, ay awan di be-
man wad kagiyan a nagareng kamon? 24 Peru ni
en atanan ay magpahayag ten mensahi a gubwat
ten Diyos, sakay dumemat haud en essa a awan
makaintendi oni awan mannampalataya, ay maki-
lala na a siya ay makasalanan, sakay mabatina en
tunay na a kalagayan. 25 Sakay matukuyan na en
lihim ten pusu na. Kayalumuhud siya a sumamba

ten Diyos, sakay tulos na a kagiyan a, “Talaga a ked
dikomoy en Diyos!”

Kaayusan ten Simbaan

26 Anyanadid i gustuwid a kagiyan ni atananid a
iyad, kakkapatkaka hidi? Ni ten paggipun-ipun moy
ay tehud a magkansiyon, tehud a magtoldu, tehud
a magpahayag ten kaluuban nen Diyos, tehud a
magupos ti iba-iba hidi a upos, sakay tehud bi a
magpaliwanag ti iyud, gamitan moy hidi iyad a
atanan para ten kallagu nen simbaan. 27 Ni tehud
a magupos ti iba-iba a upos, tama dan en duwwa
oni tallu a maglelewas sakay kailangan a tehud a
mdangpaliwanag ten kagiyan di. 28 Peru ni awan ti
mangpaliwanag, ay tumahimik dalla en nagupos ti
iba-iba a upos sakay makpagguron dalla siya ten
Diyos. 29 Pabayan a magupos en duwwa oni tallu a
tolay a tehud a kaluub a magpahayag ten mensahi
a gubwat ten Diyos, sakay suriyan bi nen agum en
kagiyan di hidi. 30 Sakay ni en essa a maggetnud
haud ay nakatanggap ti pahayag a gubwat ten
Diyos, umimang pala en magupos. 31 Gapu sikam
a atanan ay maari a maglelewas a magpahayag
ten mensahi nen Diyos tdnni kumabetu en atanan
sakay bumegsak en isip di. 32 En kaluub a magpa-
hayag ten mensahi a gubwat ten Diyos ay dapat a
mapugdad nen tehud a kaluub ti iyud, 33 gapu en
Diyos ay awan masaya ten kaguluwan gapu siya
en Diyos nen kaayusan sakay kapayapaan.

Kona haddi en dapat a mangyari ten atanan a

simbaan nen tolay hidi nen Diyos. 34 En bébbi
ay kailangan a tumahimik ten paggipun-ipun ten

simbaan. Gapu awan impakultad dikodi a magu-
pos ten paggipun-ipun di; kailangan hidi a pasakup,
a kona ten nakagi ten Kautusan. 35 Ni tehud
hidi a gustu a matukuyan, ay magtanung hidi ten
kabinga di kdddemat ten bilay di; gapu makasaniki
a magupos en essa a babbi ten disalad nen sim-
baan.

36 Bakay bi en pangakala moy ay naggubwat
dikomoy en upos nen Diyos, oni bakay sikam la en
nakatanggap? 37Nien pangakalanendeyaman ay
nakatanggap siya ti pahayag a gubwat ten Diyos,
oni dnyaman a kaluub nen ispiritu, ay dapat na a
tenggiyan a i sulat kuwidi dikomoy ay utus nen
Panginoon. 38 En awan mangtenggi haddi ay dyan
moy bi tenggiyan.

39 Kaya, kakkapatkaka ku hidi, hangaddan moy
nakuwan a makapagpahayag ten mensahi a gub-
wat ten Diyos, peru dyan moy bi ibawal en magu-
pos ti iba-iba hidi a upos. 40 Kaya la, ay gamitan
moy en atanan a bagay ten tama sakay maayus a
paraan.

15

En Kdakkabiyag a Ruway ni Cristo

1 Kéakkapatkaka ku hidi, ipaala-ala ku dikomoy
nadid en Maganda a Bareta a impangaral ku diko-
moy. Iyad en Maganda a Bareta a tinanggap
moy, sakay nagin pundasyon nen pannampalataya
moy. 2 Naligtas kam ten pamamag-itan ni iyad,
ni magpakatibay kam ten upos a impangaral ku
dikomoy; gapu ni awan, ay awan ti kuwenta en
pannampalataya moy.

3 Gapu inyatad ku dikomoy i adaliday a tunay
ti halaga a tinanggap ku labi: ti Cristo ay natay
gapu ten kasalanan tam hidi, bilang pangtupad
ten kinagi na ten Kasulatan. 4Inlabbang siya sakay
nabiyag a ruway ten katallu a aldew, ayun bi ten
Kasulatan. 5 Sakay pummeta siya kdnni Pedro,
kattapos ay ten sapulu ay ti duwwa a apostol.
6 Kattapos, ay pummeta siya ten mahigit alimma a
datos a kakkapatkaka a namagipun-ipun. Kakpalan
dikodi ay biyag palla hanggan nadid, peru en
agum ay natay dan. 7 Sakay pummeta bi siya kdnni
Santiago, kona bi ten atanan a apostol.

8 Ten katapusan ay pummeta bi siya dikoku,
maski ni kapalagay kuwid ay en essa a anak a
neenak a awan kapanahunan. ° Gapu sikdn en
kababaan ten atanan a apostol; awandk ngani
karapatdapat a duluwan a apostol, gapu inusig ku
en simbaan nen Diyos. 10 Peru gapu ten kabai-
tan na dikoku, ay nagin apostoldk, sakay awan
nawanan ti kuwenta iyadd a kaluub na dikoku.
Ti katunayan na, ay nagtarabahuwak ti hustu
nan hidi, peru bakan iyad a gapu ten sadili ku
a kakayanan nan gapu ten kabaitan nen Diyos
dikoku. 11 Kaya magin sikan oni hidi, ay iyad en
ipappangaral mi, sakay pinaniwalaan moy.

En Kdkkabiyag a Ruway nen Patay hidi
12Nadid, niipdppangaral mi a ti Cristo ay nabiyag
aruway, bakin a kagi nen agum dikomoy ay awan
biyagdn a ruway en nagkatay hidi? 13 Ni tatarudan
iyan, ay lumitaw a awan nabiyag a ruway ti Cristo.
14 Sakay ni awan nabiyag a ruway ti Cristo, ay
awan ti kuwenta en pangngaral mi sakay awan

bi ti pakinabang ten pannampalataya moy. 15 Ni
konahud, ay lumitaw a magkabuli kami a tistigu
nen Diyos gapu pinatunayan mia biniyag a ruway
nen Diyos ti Cristo, peru awan bali, ni talaga a
awan ti kakkabiyag a ruway ten ndgkatay hidi. 16 Ni
awan biniyag a ruway en nagkatay hidi, ay awan
bi nabiyag a ruway ti Cristo. 17 Sakay ni awan
nabiyag a ruway ti Cristo, ay awan palla nalinisan
en kasalanan moy sakay awan ti pakinabang ten
pannampalataya moy. 18 Bakdn la iydn, gustu naid a
kagiyan ay en atanan a ndgkatay a mannampalataya
kanni Cristo ay nepahamak. 19 Ni en pag-asa tam
kanni Cristo ay para la ti biyagid nadid, ay sikita-
mon i kakakagbiyid ten atanan a tolay.

20 Peru nadid ta biniyag a ruway ti Cristo, saiyad
1 katunayanid a biyagan a ruway en nagkatay
hidi. 21 Ni konya a dummemat en kdkkatay ten
pamamag-itan nen essa a tolay, ay kona labi hud,
dummemat en kdkkabiyag a ruway ten pamamag-
itan bi nen essa a tolay. 22 Gapu ni konya a
matay en atanan gapu ten kaugnayan kanni Adan,
ay kona labi hud, mabiyag en atanan gapu ten
kaugnayan di kdnni Cristo. 23 Peru en balang essa
ay tehud a kanya-kanya a netakda a panahun. Ti
Cristo en kadipalonguwan ten atanan; Kkattapos,
en ked hidi kanni Cristo ten kdassoli na a ruway.
24 Sakay dumemadt en katapusan, ni neatad dan
ni Cristo ten Diyos Ama en kahariyan, kattapos
na a matalu en atanan a kahariyan, pamahalaan
sakay kapangyariyan. 25 Gapu ti Cristo ay dapat
a maghari hanggan a matalu na sakay mapasuku
en atanan a kadima na. 26 En kadimudyanan na

a taluwdan a kadima ay en kamatayan. 27 Gapu
kinagi nen Kasulatan, “En atanan a bagay ay
sakupdan nen Diyos ten kapangyariyan na.” Peru
en upos a, “atanan a bagay,” ay maliwanag
a awan kaguman haddi en Diyos gapu siya en
nangdatton ten atanan a bagay ten disalad nen ka-
pangyariyan ni Cristo. 28 Ni en atanan a bagay ay
nasakup dan nen kapangyariyan ni Cristo, ay en
Anak ddmman en magpasakup ten kapangyariyan
nen Diyos a nangdatton ten atanan a bagay ten
disalad nen kapangyariyan na. Ni konahud, ay
maghari en Diyos ten atanan. 29 Ni konahud,
ay anya halagaid nen pdagpabinyag nen tolay hidi
para ten nagkatay hidi? Ni talaga a awan biyagan
a ruway en nagkatay hidi, ay bakin nagpabinyag
pa en tolay hidi alang-alang dikodi? 30 Sakay
bakin ked kami pa ti panganib a kalagayan ti
atanan a odas? 31 Kakkapatkaka ku hidi, kada aldew
ay adeniydk ti kakkatay. Kagiyan ku iyad gapu
ipadgmadikal takam alang-alang kanni Cristo Jesus
a Panginoon tam! 32 Ni en pdakpaglaban ku ten
magkatapang a kadima ti Efeso ay para ten tolay la,
anya 1 pakinabang kuwid? Ni awan labi mabiyag
a ruway en patay hidi, ay mas maganda pa ni
sunudan tam dalla i kakagiyanid a iddi: “Kuman
kitam sakay uminom, gapu ni ilaw, ay matay
kitam.”

33 Dyan kam padadaya. “En madukds a
kaguman ay makasida ti magkaganda a ugali.”
34 Magpakatinu kam sakay addggan moy en
pagkasala. Awan matenggi nen agum dikomoy
en Diyos. Kagiyan ku iyad tanni mapasaniki kam.

En Idsura nen Bdggi ten Kakkabiyag a Ruway

35 Peru tehud a magtanung, “Konya a mabiyag
a ruway en patay hidi? Anya en magin idsura
nen baggi di?” 36 Hangal! Awan mabiyag en
bine a imula mentras awan iyad matay. 37 Sakay
en imula ay bakan a dikal dan, nan bine, a kona
ten butil nen trigo oni nen agum a bine. 38 En
Diyos en mangatad ti baggi ti iyud a bine, ayun ten
kaluuban na; balang bine ay dtdenan na ti tama a
baggi.

39 Sakay awan pare-parehu en pilas nen
linalang hidi a tehud a biyag; iba en pilas nen
tolay, iba en pilas nen hayup, iba ten ibun hidj,
sakay iba ten ikan hidi.

40 Tehud a baggi a panglanget sakay tehud bi a
pangluta; iba en kagandaan nen pangluta sakay
iba en kagandaan nen panglanget. 41 Iba en dem-
lag nen aldew, iba bi en demlag nen bulan, sakay
iba bi en demlag nen biton hidi. Maski en biton
hidi ay awan pare-parehu en demlag di.

42 Kona labi hadn ten kdkkabiyag a ruway. En
béaggi ainlabbang ay marunot, peru awan marunot
a awan ti katapusan en baggi a biniyag a ruway.
43Madukas sakay awan ti kaya dikona a inldbbdng,
maganda sakay mabegsak ten kakkabiyag a ruway.
44 Inldbbang a baggi a pangluta, mabiyag a ruway
bilang baggi a panglanget. Ni tehud a baggi a
pangluta, tehud bi a baggi a panglanget. 45 Kona
haddi en nakasulat, ten kasulatan: “En purumeru
a tolay a ti Adan, ay linalang a inatdenan ti biyag,”
en dimudyan a Adan ay Ispiritu a mangatad ti
biyag. 46 Peru awan nagdipalongu en panglanget;

en pangluta pa bagu en panglanget. 47 En pu-
rumeru a Adan ay gubwat ti luta, gapu linalang
siya a gubwat ten alikabuk, en kaduwwa a Adan
ay gubwat dilanget. 48 En baggi a pangluta ay kona
ten naggubwat ten luta; en baggi a panglanget ay
kona ten naggubwat dilanget. 49 Ni konya a nagin
kaparehu kitam ten tolay a gubwat ti lutaiday,
ay magkakona kitam bi ten tolay a naggubwat
dilanget.

50 Iddi en gustu ku a kagiyan, kdkkapatkaka ku
hidi, en binuu nen pilas sakay digi ay awan maari
a makabahagi ten kahariyan nen Diyos, sakay en
baggi a pangluta ay awan maari a magmana ti
biyag a awan ti katapusan.

>1Essa a lihim i kagiyan kuwidi dikomoy, bakan
a sikitam a atanan ay matay peru atanan tam ay
baguwadn, 52 ten essa a saglit, ten essa a Kisdp-
mata, a kasabay nen katapusan a tannug nen trum-
peta. Gapu ten kattdnnug nen trumpeta, mabiyag
a ruway en patay hidi sakay awan dan hidi matay
aruway. Baguwdan kitam a atanan. 33 En baggi tam
a marunot ay mapalitan ti awan marunot sakay
en baggi tam a matay ay mapalitan ti baggi a awan
matay. >4 Ni en marunot ay napalitan dan ti awan
marunot, sakay ni en tehud a kamatayan ay na-
palitan dan ti awan dan matay, ay matupad dan en
nakagi ten kasulatan: “Natalu dan en kamatayan;
nangyari dan en tagumpay!”
55 “Hadya dan, kamatayan, en tagumpay mu?

Hadya dan, kamatayan, en kamandag mu?”

56 En kamandag nen kamatayan ay en kasalanan,
sakay en begsdk nen kasalanan ay maggubwat ten

Kautusan. 57 Magpasalamat kitam ten Diyos gapu
inatdddan nakitam ti tagumpay ten pamamag-itan
nen Panginoon tam a ti Jesu-Cristo! 58 Kaya ngani,
mahal ku hidi a kdkkapatkaka, magpakatatag kam a
pirmi sakay dyan manghina. Magpakasipag kam
ten pagserbi moy ten Panginoon, gapu tukoy moy
a awan masayang en pagud moy para dikona.

16

Tulung ten Kdkkapatkaka ti Judea

1 Nadid, tungkul bi ten pdgpuron ti itulung ten
kakkapatkaka ti Judea, ay gamitdn moy iyud a kona
ten kinagi ku ten simbaan hidi ti Galacia. 2 Kada
purumeru a aldew nen simba, mangbukud en
balang essa ti bahagi nen kinita na, sakay ipunan
na iyud para awan dan kailangan a magagid pa
ti tulung kdddemat ku haan. 3 Kaddemat ku haan,
ataddan ku ti sulat en tolay hidi a piliydn moy tanni
mangtawid ten tulung moy ti Jerusalem. 4 Sakay
ni kailangan a angayak bi haud, ay makkuyugak
dikodi.

En Planu hidi ni Pablo

> Angaydk hadn kdggubwat ku ti Macedonia,
gapu naplanu ku a rumoyot haud. ¢ Magmalayak
haan sakay bakay haddak dan haan a mangamyan,
tanni matulungandk moy ten balang angayan ku.
7 Awan ku gustu a rumoyotdk la hadn; nan gustu

ku a magmalay ti sabadit, ni kaluuban nen Pangi-
noon.

8 Peru en planu ku ay mdgyan ti Efeso hanggan

ten aldew ni Pentecostes. 9 Tehud a maganda a
pagkakataun haddi para ten pagserbi tam, maskini
makpal a humadlang.

10 Kdddemat haan ni Timoteo, ay ipeta moy
dikona en maganda moy a pagtanggap tanni puma-
payapa en kaluuban na, gapu siya ay kaparehu
ku a magserbi ten Panginoon. 11 Dyan moy siya
imemenos, nan tulungan moy tanni makasoli siya
haddi a tehud a kapayapaan, gapu dorayan ku siya
a kaguman nen kdkkapatkaka hidi. 12 Tungkul bi
ten kapatkaka tam a ti Apolos, inuron ku siya
ti maganda a angay bumisita haan a kaguman
en agum a kakkapatkaka. Peru awan palla siya
makaangay haan nadid. Saka ddlla ni tehud dan
a pagkakataun.

Pangkatapusan a Bilin

13 Magin handa kam sakay magpakatatag ten
pannampalataya moy. Magpakatapang kam sakay
magpakatibay. 14 En atanan a gdggamitan moy ay
gamitan moy a tehud a padgmahal.

15 Kdkkapatkaka ku hidi, tukoy moy a en pam-
ilya ni Estefanas en dipalongu a nakakilala ten
Panginoon ti Acaya; sakay inlaan di en sadili di a
magserbi ten tolay hidi nen Diyos. Ipakpagguron
ku dikomoy 16 a magpasakup kam ten kona hidi
dikodi, sakay ten deyaman a kaguman di a mag-
pakahirap a magserbi.

17 Masayadk ten kaddemdt de Estefanas, Fortu-
nato, sakay ti Acaico, gapu gamitan di en awan

* 16:8 Pentecostes: iyad ay en kaddibabbi nen Banal a Ispiritu ten
dipalongu hidi a mannampalataya.

moy magamet para dikoku. 18 Hidi en nang-
pabegsak dikoku, a kona bi dikomoy. Pakahala-
gaan moy en kona hidi haan a kalasi ni tolay.

19 Kumustadn kam nen mannampalataya hidi ti
Asia. Kumustaan kam bi de Aquila ay ti Priscila,
sakay nen kdkkapatkaka hidi a maggipun-ipun ten
bilay di ten ngaran nen Panginoon. 20 Kumustadn
kam bi nen atanan a kakkapatkaka haddi.

Mamadagkumustaan kam bilang matatkaka kanni

Cristo. _ ) , i s
21Sikdn a ti Pablo en mismu a nangsulat ti iyad a

pagbati.

22 Sumpadn en deyaman a awan ti pdgmahal ten
Panginoon!

Marana tha Dumemat ka ddn nakuwan, Pangi-
noon mi! 23 Pagpaladn kam nakuwan nen Pangi-
noon tam a ti Jesus.

24 Magkahud kam nakuwan a atanan ten
pagmahal ku, ten ngaran ni Cristo Jesus.

